
1. Իրավական ակտի ընդունման անհրաժեշտությունը և ընթացիկ իրավիճակը.
  	Նախագծի ընդունումը պայմանավորված է հետևյալ հանգամանքներով.
[bookmark: _Hlk141705503]ՀՀ կառավարության 2019 թվականի հոկտեմբերի 03-ի թիվ 1346-Լ որոշման (այսուհետ՝ որոշում) համաձայն 2022-2024 թվականների ընթացքում բազային և շարժական ռադիոմոնիթորինգի համակարգի ներդրման աշխատանքների ձեռքբերման նպատակով ՀՀ բարձր տեխնոլոգիական արդյունաբերության նախարարության կողմից 2022 թվականին կազմակերպված բաց մրցույթի արդյունքում հաղթող ճանաչված  գերմանական «Rohde and Schwarz GmbH Go. KG-ի» և ՀՀ բարձր տեխնոլոգիական արդյունաբերության նախարարության միջև կնքվել է ԲՏԱՆ-ԲՄԱՇՁԲ-2022/01 ծածկագրով գնման պայմանագիր: Նախատեսված աշխատանքները իրականացնելու համար 2022 թվականի ընթացքում ընկերության կողմից ամբողջությամբ մատակարարվել են նախագծի հավելված 3-ում ներառված տեխնիկական (հիմնական) միջոցները:
	 ՀՀ կառավարության 2019 թվականի հոկտեմբերի 03-ի թիվ 1346-Լ որոշմամբ հավանության արժանացած բազային և շարժական ռադիոմոնիթորինգի համակարգի ներդրման ծրագրի շրջանակներում՝ ռադիոմոնիթորինգի ֆիքսված սպասարկվող կայանի հիմնադրման և ռադիոմոնիթորինգի թվով 4 շարժական կայանների հավաքման համար նախատեսված է եղել ձեռք բերել բնակարան (կամ բնակելի տուն) և տրանսպորտային միջոցներ: 2022 թվականի դեկտեմբերի  20-ին ՀՀ Սյունիքի մարզի Գորիս քաղաքում ձեռք է բերվել բնակելի տուն (առանձնատուն), իսկ 2023 թվականի հուլիսի 28-ին տրանսպորտային միջոցները՝ «ՏՈՅՈՏԱ ԵՐԵՎԱՆ» ՍՊԸ-ից:
	Հաշվի առնելով այն հանգամանքը, որ ՀՀ-ում բազային և շարժական ռադիոմոնիթորինգի համակարգի ներդրման աշխատանքների ավարտից հետո, ամբողջ համակարգի և դրա կազմի մեջ ներառվող հիմնական տեխնիկական միջոցների, շարժական և անշարժ գույքի հետագա շահագործումը, պահպանումը և սպասարկումը պետք է իրականացվեն ՀՀ ԲՏԱ նախարարության «Հեռահաղորդակցության հանրապետական կենտրոն» ՊՈԱԿ-ի կողմից՝ իր լիազորությունների և գործառույթների շրջանակներում, ուստի առաջարկվում է նախագծի հավելվածներում նշված գույքը ամբողջությամբ անհատույց օգտագործման իրավունքով ամրացնել ՀՀ ԲՏԱ նախարարության «Հեռահաղորդակցության հանրապետական կենտրոն» ՊՈԱԿ-ին:
2. Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին
Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
	3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2023 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
        4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը բխում է  ՀՀ կառավարության  2021 թվականի օգոստոսի 18-ի N               1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի, «Հեռահաղորդակցություն» բաժնի դրույթներից, այն է՝ Հայաստանի Հանրապետության ողջ տարածքում ռադիոեթերի շուրջօրյա վերահսկում, և մինչև 100 տոկոս եթերի մաքրության ապահովում, այդ նպատակով շարժային և բազային ռադիոմոնիթորինգի ժամանակակից համակարգի ներդրում:


